BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 000369 07 K
Novi Travnik, 18.01.2008.godine

U IME FEDERACIJE BOSNE I HERCEGOVINE !
Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća, Dunke Begić i Slavka Marić kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog Šarić Edwarda zbog krivičnog djela teško krivično djelo protiv sigurnosti javnog prometa iz člana 336. stav 2. u vezi sa članom 332. stav 1. KZ F BiH, optuženog po optužnici Kantonalnog tužilaštva Travnik broj Kt-1060/07 od 12.11.2007.godine, nakon održanog pretresa za razmatranje sporazuma o priznanju krivnje u prisustvu kantonalne tužiteljice Rusmere Vilić, optuženog, njegov branioca Bodul Nikice advokata iz Zenice, oštećene Šimić Vere i njene punomoćnice Dunđer Jasne advokata iz Novog Travnika, donio je i javno objavio dana 18.01.2008.godine slijedeću
P R E S U D U

OPTUŽENI:



ŠARIĆ EDWARD zv. „Edi“, sin Joze i majke Slavice rođene Badrov, rođen 28.07.1977. godine u Beču-Wien, Republika Austrija gdje je stalno i natanjen u Ul. Baumgasse br. 36/14 sa privremenim mjestom boravka Podgradina bb Vitez, po narodnosti Hrvat, državljanin Austrije, putna isprava broj J 0385970 5, oženjen, bez djece, ne zaposlen, pismen sa završenom srednjom ekonomskom školom, srednjeg imovnog stanja, ranije ne osuđivan, nalazi se u pritvoru od 19.10.2007.godine,
K R I V   J E

Što je:



Dana 18.10.2007.godine oko 23,30 sati u ulici Stjepana Radića u Vitezu općina Vitez upravljajući pmv. BMW 530 D, austrijskih registarskih oznaka S-RE-1449 vlasništvo Šarić-Nikolić Kristina iz pravca željezničke stanice u pravcu centra grada grubo kršeći prometne propise na način što je protivno odredbi člana 44. stav 1. i člana 174. stav 1. Zakona o osnovama bezbjednosti saobračaja na putevima u BiH, nakon što je u više ugostiteljskih objekata konzumirao alkohol, uključio se navedenim vozilom u javni promet pod utjecajem alkohola sa koncentracijom alkohola u krvi od 1,81 promila, te u takvom stanju vozio nedozvoljenom brzinom od 128,91 km/h a koja je bila dozvoljena od 60 km/h svjestan da time može izazvati opasnost za sudionike u prometu i pristajući na tu opasnost, uslijed čega prolazeći pored benzinske pumke „Paladij“ i ulazeći u desnu krivinu u pravcu svog kretanja, nije mogao vozilo zadržati na svojoj desnoj kolovoznoj traci niti pratiti radijus zakrivljenosti ceste, već je vozilom u punoj brzini prešao na lijevu kolovoznu traku namijenjenu za kretanje vozila iz suprotnog pravca i prednjim dijelom vozila na lijevom rubu kolovoza ostvario kontakt sa vozilom marke „Golf II“ reg.oznaka 014-A-278 a kojim je iz suprotnog pravca upravljao štećeni Antun Šimić, koji i pored poduzetog kočenja i izbjegavanja vozilom u desnu stranu nije mogao izbjeći kontakt, pri čemu je od siline udara oštećeni Antun Šimić zadobio smrtonosne povrede u vidu traumatskog prsnuća grudne aorte u visini VI gudnog pršljena, a potom iskrvavljenja u grudnu šupljinu i u desno i u lijevo, zbog kojih povreda je na licu mjesta umro.

Čime je počinio krivično djelo teško krivično djelo protiv sigurnosti javnog prometa iz člana 336. stav 2. u vezi člana 332. stav 1. KZ F BiH,

Pa ga sud na osnovu istog zakonskog propisa 

O S U Đ U J E

Na kaznu zatvora u trajanju od 2 (dvije) godine.
Na osnovu člana 57. stav 1. optuženom se u izrečenu kaznu ima uračunati vrijeme provedeno u pritvoru počev od 19.10.2007.godine do stupanja na izdržavanje izrečene kazne.

Na osnovu člana 212. stav 3. ZKP F BiH oštećena Šimić Vera se sa imovinsko-pravnim zahtjevom u cijelosti upućuje na parnični postupak.

Na osnovu člana 202. stav 1. ZKP F BiH optuženi se obavezuje da nadoknadi troškove krivičnog postupka u iznosu od 743,70 KM te da na ime paušala plati iznos od 100,00 KM.

